საზოგადოებრივი ჯანმრთელობის დაცვის და გადამდები დაავადებების გავრცელების თავიდან აცილების მიზნით, პირი შეიძლება მოთავსებულ იქნეს კარანტინში ან/და მოხდეს მისი იზოლირება. 
• იზოლირება - დაავადების გადამდებლობის პერიოდის განმავლობაში, ავადმყოფის ან ინფიცირებული პირის განცალკევება სხვა ადამიანებისაგან ისეთ ადგილას ან/და ისეთ პირობებში, რომელიც (რომლებიც) შეზღუდავს ან გამორიცხავს მისგან ამ დაავადების პირდაპირი ან არაპირდაპირი გზით სხვა ადამიანზე გადადებას.
 • საკარანტინო ღონისძიებები - უნდა განხორციელდეს იმ პირის მიმართ:
ა) რომელიც არ არის ავად, მაგრამ ჰქონდა ექსპოზიცია გადამდები დაავადების შემთხვევასთან გადამდებლობის პერიოდის განმავლობაში. 
[bookmark: _GoBack]ბ) რომელიც არ არის ავად, მაგრამ იმყოფებოდა ეპიდემიურ კერაში ან გადამდები დაავადების გავრცელების მაღალი რისკის ქვეყნებში და ამ პერიოდიდან არ არის გასული გადამდები დაავადების საინკუბაციო პერიოდი.
საზოგადოებრივი ჯანმრთელობის დაცვის მიზნით საგანგებო სიტუაციების მართვის სამსახურისა და ჯანდაცვის სამინისტროს უფლებები და მოვალეობებია: 
· ეპიდემიურ კერაში მყოფი ნებისმიერი ფიზიკური პირისთვის სამედიცინო შემოწმების გავლის მოთხოვნა;
· ეპიდემიურ კერაში მყოფი ნებისმიერი ფიზიკური პირის მიმართ შესაბამისი სამსახურების მეშვეობით საკარანტინო ღონისძიებების გატარების უზრუნველყოფა; 
· საჭიროების შემთხვევაში ეპიდემიურ კერაში მყოფი პირის ევაკუაციის უზრუნველყოფა; 
· ეპიდემიის დროს ეპიდემიურ კერაში ფიზიკური პირების შესვლის და ამ კერიდან მათი გამოსვლის კონტროლის უზრუნველყოფა; 
· ეპიდემიურ კერაში ტრანსპორტის შესვლის და ამ კერიდან მისი გამოსვლის კონტროლის უზრუნველყოფა;
· სათანადო ეპიდსაწინააღმდეგო ღონისძიებების გატარების მიზნით მატერიალური რესურსებისა და ტრანსპორტის მობილიზება; 
· ავადმყოფების ჰოსპიტალიზაციისა და იზოლაციის ორგანიზება; 
· ავადმყოფებთან კონტაქტში მყოფი პირების მიმართ საკარანტინო ღონისძიებების გატარების უზრუნველყოფა.

 გადაწყვეტილებას ადამიანის იზოლაციის ან/და მის მიმართ საკარანტინო ღონისძიებების გამოყენების შესახებ იღებს საზოგადოებრივი ჯანმრთელობის სამსახური, რომელსაც წარმოადგენს ჯანდაცვის სამინისტროს შესაბამისი უფლებამოსილი პირი. საზღვრის კვეთის დროს, პირის მიმართ, საკარანტინო ღონისძიების გამოყენების შესახებ გადაწყვეტილება მიიღება წერილობითი ფორმით - მთავრობის 2019 წ. №454 დადგენილებით განსაზღვრული ფორმა № 9 შევსებით და უფლებამოსილი პირის ხელმოწერით. 
პირის იზოლაციის ან/და კარანტინში მოთავსების შესახებ გადაწყვეტილებას კანონის მიხედვით აღასრულებს - შსს მმართველობის სფეროში შემავალი სახელმწიფო საქვეუწყებო დაწესებულება − საგანგებო სიტუაციების მართვის სამსახური, თუმცა საქ. მთავრიბის მთავრობის 2020წ №164 განკარგულების მიხედვით ევალება საქართველოს ჯანდაცვის სამინისტროს. 
კარანტინში ან იზოლაციაში მოთავსებულ პირს უნდა ეცნობოს იზოლირების ან საკარანტინო ღონისძიებების გამოყენების იურიდიული საფუძველი და სავარაუდო ხანგრძლივობა. 
ზემოაღნიშნულიდან გამომდინარე: 
• შესაძლებელია მოხდეს ფიზიკური პირის იზოლაცია ან საკარანტინო ღონისძიებების გასატარებლად გადაყვანა. 
• იზოლაციისათვის ან საკარანტინო ღონისძიებების გასატარებლად პირის გადაყვანამდე უნდა შედგეს მთავრობის 2019 წ. №454 დადგენილებით განსაზღვრული ფორმა №9 შესაბამისი უფლებამოსილი პირის მიერ. ამავე ფორმაში უნდა მიეთითოს იზოლირების ან საკარანტინო ღონისძიებების გამოყენების იურიდიული საფუძველი და სავარაუდო ხანგრძლივობა. ასევე, პირს უნდა განემარტოს, რომ უფლება აქვს: 
· გაასაჩივროს მის მიმართ მიღებული გადაწყვეტილება ადმინისტრაციული წესით; 
· აცნობონ კანონიერ წარმომადგენელს, თუკი მცირეწლოვნის ან/და შეზღუდული ქმედუნარიანობის მქონე პირის ხდება იზოლაცია ან/და კარანტინში; 
· იქონიოს სატელეფონო ან სხვაგავრი დისტანციური კომუნიკაცია გარეშე პირებთან. 
· იმ შემთხვევაში თუ პირი უარს განაცხადებს იზოლაციის ან/და საკარანტინო ღონისძიებების განსახორციელებლად გადაყვანაზე, იგი შეიძლება პოლიციის მიერ გადაყვანილ იქნეს იძულების წესით.
